V =waori

V samor un tono

V samor un sisam

V ci=nukar rusuy

V c=eyaynita

V kes to an kor

V an=an korka

V sine an to ta

V a=erek ki ki kor

V arpa=an na

V Samayunkur

V kotan enkasi

V a=kus ki ki wa

V arpa=an awa

V Samayunkur

V puyar ka eosma

V wao kamuy

V otutko rerko

V i=kosini yan

V susan anakne

V kampi sipetpa p

V kamuy enomi

V ki p ne kusu

V eyaykatcipi p isam
pe ne na

V tutko rerko

V i=kosini yan

V i=korewsi yan

V a=ke ki inaw

V tursak inaw

V pirka inaw

V a=e=enomi wa

ne wa ne yakne
V kanna ruyno
V aynu mosir
V e=eutannne
V easkay kuni p
V ne ruwe ne na
V itak ki ki kor
otu sanaske
ore sanaske
uenoye na
V heetaypa na

V iwan kosonte

ukoekutkor

V iwan kosonte

Opanna-atte

V karinma us ku
ai koani
soynasamma
osiraypa na

V 1=kotusura

V hoski ek ay

V a=siokakuste

V os ek ay

V a=sietokkuste

V iki=an ciki

V kor wen puri

V enantuykasi

V epukitara

V toan wem wao

V sirun wen wao

V sisam kotan ta
V ene tono kotan ta
V e=arpa ki wa

V a=e=cotca yakun
V hoski ek ay

V e=upsorekatta

V e=sumawne na

V a=e=nomi katu
ene oka hi
kampi cipetpa p

V a=e=enomi na

V kurkasike
koyaykatcipi
eaykap kusu

V e=munin ki wa

V e=picirpeo

V e=wenhuraha

V kamuy ne manu p

V u sitomare

V e=mawkasike
ru kuste na

V e=iki ayne

V pon wao ne

V e=siknu kusu
V nw ruwe ne na

V a=i=kopasrota

V ki p ne korka
aynu ye itak
a=sitoma p he an

V yaynu=an ki kor

V a=yayosempir-mina kane

V arpa=an ki na

V Okikurmi kamuy

V kotan kurkasi

V a=kus ki awa

V arpa=an hawe ne
ki ki wa

V puyar ka eosma

V tu onkami toy

re onkami toy
Arukakuste

V kurkasike itak omare
ene oka hi

V wao kamuy

V sisam mosir
e=nukar rusuy

V e=arpa hawe
ne wa ne korka

V tutko rerko
I=kosini yan

V i=korewsi yan

V ne wa ne yakne

V a=pirkake inaw

V a=e=enomi na

V hawas ki kor
heetaye na

V iwan kosonte

V ukoekutkor

V iwan kosonte

V opanna-atte

V karimpa us ku
Ay koani
Soynasamma
Osiraypa na

V i=sirkocotca

V hoski ek ay

V a=siokakuste

V os ek ay

V a=sietokkuste

V iki=an awa

V kor wen puri
enantukasi
epukitara

V i=kopast¥rota

V ene oka hi

V toan wen wao
sirun wen wao

V samor mosir

V e=nukar rusuy wa
e=ek ki hawe

V ne wa ne kusu

V samor mosir ta
e=arpa ki wa

V samor un sisam

V e=ek hawe nu
ki ki wa

V ku ay ukoani wa
soynasamma
osiraye na

V ay cotca yakun

V ay e=upsorekatta

V e=sumawne na

V ne hi oro ta

V kampi cipetpa p

V a=e=enomi na

V kurkasike

V koyaykatcipi

V e=ki kusu ne a ne a
hike ka

V yaykatcipi

V e=niwkes ki na

V e=sirkomunin

V e=munin hura

V ar wen hura

V kamuy ne manu p

V u sitomare

V e=mawkesike
Kus ki ki na

V e=iki ayne

V e=sikun ki wa an

=siknu awa

V pon wao ne

V e=sikun nankor
V e=tu-ray-wen-ray

Okake ta pon wao ne

e=siknu ki na

V i=kopasrota

V ki p ne korka
V a=eyayosempir
V mina kane
V eci=ye itak
V a=sitoma he ki
V yaynu=an na
V a=eyayosempir-
V mina kane
V sisam kotan ta
sisam mosir ta
V arpa=an na
V samor un tono
V ku ani wa
ay ani wa
soy ta soyne
V i=cotca ki na
V i=cotca ay
a=upsorekatta
V sumawne=an
V enuki awa
V sonno poka
V kampi cipetpa p
V a=i=enomi na
V siknu=an kusu
ne a ne a ki hike ka
V siknu eaykap
V a=ki ki ki wa

V toykomunin

sirkomunin
a=ki ki awa
V munin huraha
V kamuy ne manu p
sitomare
a=parpoki hem
V sutoma ki wa
V a=mawkasike
V ru kuste na
V iki=an ayne
V picirpe-o=an wa
munin=an ayne
V pon wao ne

V siknu=an na

V aynu ye itak
V a=kopan akusu
V pon wao ne

V siknu=an na

V ruwe ne kusu
tane wano oka
kamuy anakne
aynu ye itak
iteki nukas wa
ne wa ne yakne
e=wen pe ne
ruwe ne na.
aynu ye itak
pirkano nu kusu ne na
sekor kane
wao kamuy
hawen kor
pon wao ne
yaykatcipl ruwe ne

kusu a=ye na.

